
Frances Aquilina
Roderick Aquilina
Angelique Aquilina

Vs

L-Avukat tal-Istat
Rita Mercieca

II-Qorti

1. Rat li b’rikors kostituzzjonali pprezentat fl-1 ta’ Settembru 2022, ir-rikorrenti fissru li r-
rikorrenti Roderick u Angelique ahwa Aquilina huma propjetariji tal-fond bin-numru 14,
gia 59, fi Trig I-Isqof Fancesco Saverio Caruana, Msida filwaqt li r-rikorrenti Frances
Aquilina tgawdi mill-uzufrutt tal-imsemmi fond u dan kif jirrizulta mit-testment ta’
Anthony Aquilina tal-21 ta’ Dicembru, 2000 in atti Nutar Carmelo Lia. Anthony Aquilina



gie nieges fl-4 ta’ Marzu 2021. |d-dikjarazzjoni causa mortis giet pubblikata fit-12
t’Awwissu 2022 quddiem in-Nutar Louanne Cauchi.

2. Bis-sahha ta’ kuntratt tat-12 ta’ Settembru 1988, fl-atti tan-Nutar Joe Cilia, il-fond kien
gie koncess minn Anthony Agius, ziju ta’ I-imsemmi Anthony Aquilina, lill-intimata Rita
Mercieca b’titolu ta’ sub-enfitewsi temporanja ghal 21 sena. Ir-rikorrenti fissru li
nonostante li I-koncessjoni enfitewtika giet fi tmiemha fit-12 ta’ Settembru 2009, Rita
Mercieca, bis-sahha tal-Artikoli 5 u 12A tal-Kapitolu 158 bagghet tirrisjedi fil-fond
mertu tal-kawza b’titolu ta’ kera. II-fond gatt ma gie dekontrollat. Fissru li mit-12
t’Ottubru 2000 u cioe minn meta I-fond gie moghti lil Anthony Aquilina b’att ta’
donazzjoni minghand ommu Carmen Aquilina sad-dhul fis-sehh tal-Att XXVII tal-2018,
kien hemm lezjoni tal-Ewwel Artikolu tal-Ewwel Protokoll tal-Konvenzjoni Ewropea.
Ghalhekk ir-rikorrenti intavolaw din il-kawza u talbu lil din il-Qorti sabiex:

“l. Tiddikjara u tiddeciedi illi fil-konfront tar-rikorrenti bl-operazzjonijiet ta’ I-
Artikoli 5 u 12A tal-Kapitolu 158 tal-Ligijiet ta’ Malta rendew impossibbli lir-
rikorrenti li jirriprendu I-pussess tal-proprjeta taghhom u dan saz-zmien tal-emendi
introdotti bl-Att XXVII tal-2018 (I-Artikolu 12B tal-Kapitolu 158 tal-Ligijiet ta Malta);

Il. Konsegwentement tiddikjara u tiddeciedi illi gew vjolati d-drittijiet tar-rikorrenti
ghat-tgawdija tal-propjreta taghhom ossia I-fond bin-numru uffi¢jali erbatax (14)
gja maghruf bin-numru uffi¢jali disgha u hamsin (59) u gja maghruf bl-isem ta’
“Saint Paul” fi Triq I-Isqof Francesco Saverio Caruana gewwa |-Msida, bi ksur tal-
Ewwel Artikolu ta’ I-Ewwel Protokoll tal-Konvenzjoni Ewropeja ghad-drittijiet u
Libertajiet Fundamentali tal-Bniedem;

lll. Taghti ordnijiet, tohrog dawk I-atti u taghti dawk id-direttivi li tgis xierga sabiex
twettaq u tizgura I-jedd fundamentali ta’ proprjeta tar-rikorrenti, inkluz li tillikwida
u tikkundanna I-intimat Avukat ta’ I-Istat ihallas ammont ta’ kumpens jew danni,
kemm ta’ natura pekunjarja u kif ukoll ta’ natura non-pekunjarja, ghall-perjodu
rilevanti u dan taht dawk il-provvedimentili jidrilha xierga u opportuni.

Bl-ispejjez, kontra l-intimati jew min minnhom, li huma ingunti ghas-subizzjoni.”

3. L-intimat Avukat tal-Istat b’risposta pprezentata fit-22 ta’ Settembru 2022 in linea
preliminari eccepixxa li li r-rikorrenti ghandhom igibu prova tat-titolu taghhom kif ukoll
prova li I-kirja hija verament mharsa bl-Artikoli 5 u 12A tal-Kapitolu 158 u li huma I-
artikoli li huma applikabbli. Inghad ukoll li r-rikorrenti ma jistghux jillamentaw dwar



perjodu gabel ma huma kellhom titolu fuq il-proprjeta kif ukoll li ma jistax isir ilment
fir-rigward tal-perjodu gabel it-12 ta’ Settembru 2009 u dan stante li sa dak iz-zmien il-
koncessjoni kienet vigenti. Inghad ukoll li r-rikorrenti ma jistghux jindikaw I-Artikoli 5 u
12A tal-Kapitolu 158 bhala I-artikoli li geghdin allegatament jiksrulhom id-drittijiet
fundamentali taghhom u dan ghaliex I-Artikolu 5 jikkonéerna kirja ta’ fond dekontrollat
filwaqt li I-Artikolu 12A jirrigwarda enfitewsi u sub-enfitewsi |li ma jagghux taht I-
Artikolu 12 tal-Kapitolu 158. E¢cepixxa wkoll li l-azzjoni hija intempestiva ghaliex ir-
rikorrenti naqsu milli jezawrixxu r-rimedju ordinarju disponibbli ghalihom. Fil-mertu
eccepixxa li -awtur tar-rikorrenti ikkonc¢eda sub-enfitewsi temporanja meta I-ligi kienet
diga dahlet fis-sehh. Irrileva wkoll li m’huwiex minnu |i huwa impossibbli ghar-
rikorrenti li jiehdu lura I-fond u dan ghaliex il-kirja hija mizura temporanja li tista’ tigi
mwadqqfa kif ukoll li skont I-Artikolu 12B tal-Kapitolu 158 s-sidien jistghu jitolbu jiehdu
lura |-post u ma jgeddux il-kirja jekk l-inkwilin ma jkunx haqqu protezzjoni mill-Istat.
Fir-rigward tal-Ewwel Artikolu tal-Ewwel Protokoll, irrileva li skont dan I-artikolu, |-Istat
ghandu kull jedd li jghaddi dawk il-ligijiet li jidhirlu xierga biex jikkontrolla |-uzu tal-
proprjeta fl-interess pubbliku. In oltre fisser li |-Istat implimenta mizuri ta’ kontroll tal-
uzu u dan sabiex b’hekk jigi regolat sitwazzjoni ta’ natura socjali fl-ambitu tal-gid
komuni u dan stante li I-istat igawdi diskrezzjoni wiesgha sabiex jidentifika x’inhu
mehtieg fl-interess u jistabilixxi liema huma dawk il-mizuri mehtiega ghal harsien tal-
interess generali. Gie wkoll e¢¢epiet li ai termini tal-Artikolu 39 (4) tal-Att X tal-2009, il-
valur tal-kera ma bagghetx toghla kull hmistax-il sena izda kull tlett snin skont |-Artikolu
1531C tal-Kapitolu 16; kif ukoll li bil-migja tal-Artikolu 12B il-kirja tista’ tigi awmentata
sa massimu ta’ 2% tal-valur tal-proprjeta fis-suq hieles jekk wiehed jipprocedi b’azzjoni
appozita quddiem il-Bord li Jirregola I-Kera bil-fakolta’ li jitolbu wkoll l-izgumbrament
tal-inkwilina jekk ma jisthoqqilix il-protezzjoni tal-ligi.

L-inkwilina Rita Mercieca b’risposta minnha pprezentata fil-11 t'Ottubru 2022 ecécéepiet
li huwa l-istat li jrid jirrispondi ghall-allegat vjolazzjoni tad-drittijiet fundamentali tar-
rikorrenti. Izda minghajr pregudizzju ghal dan eccepiet |i galadarba I-fond mertu tal-
kawza gatt ma kien fond dekontrollat, I-Artikolu 5 tal-Kapitolu 158 ma japplikax stante
li I-istess artikolu jikkonéerna kirja ta’ fond dekontrollat. Fir-rigward tal-Ewwel Artikolu
tal-Ewwel Protokoll tal-Konvenzjoni eé¢éepiet li skont il-proviso I-Istat ghandu kull jedd
li jghaddi dawk il-ligijiet li jidhrulu xierga biex jikkontrolla I-uzu tal-proprjeta skont I-
interess generali. E¢¢epiet ukoll li hija m’ghandhiex tigi ppregudikata finanzjarjament
billi hija ma kisret ebda ligi.

II-Qorti nnominat lil Perit Elena Borg Costanzi sabiex tirrelata dwar il-valur lokatizzju
tal-fond mertu tal-kawza mit-12 ta’ Settembru 2009 sal-1 t’Awwissu 2018.



6. Rat ir-rapport tal-Perit Elena Borg Costanzi pprezentat fl-24 ta’ Jannar 2023 u mahluf
fit-28 t’ April 2023.1

7. Ratil-provi kollha li tressqu waqt il-prosegwiment tal-kawza.

8. Wara li hadet kont ta’ dak li inghad fin-nota ta’ sottomissjonijiet tar-rikorrenti?, in-nota
ta’ sottomissjonijiet tal-intimata Mercieca® kif ukoll in-nota ta’ sottomissjonijiet tal-
intimat Avukat tal-Istat?, il-Qorti halliet il-kawza ghas-sentenza.

Ikkunsidrat
Titolu

1. L-ewwel parti tal-ewwel eccezzjoni tal-Avukat tal-Istat hija fis-sens li r-rikorrenti
jehtigilhom igibu I-ahjar prova tat-titolu taghhom fuq il-proprjeta in kwistjoni. Fin-nota
ta’ sottomissjonijiet I-Avukat tal-Istat imbaghad issottometta li ghalkemm ingabet
prova ta’ kif il-fond ghadda minghand Carmen Aquilina ghal ghand Anthony Aquilina,
I-istess ma gabux prova ta’ kif il-fond ghadda minghand Anthony Agius ghal ghand
Carmen Aquilina.

2. ll-gurisprudenza hija wahda kopjuza f'dan ir-rigward, fejn ghalmitna li fi proc¢eduri bhal
dawk odjerni, m’ghandux ghalfejn jintwera li t-titolu huwa wiehed assolut u langas
wiehed originali u dan stante li din m’hijiex azzjoni ta’ rivendika.®

3. Ill-Qorti rat |-atti mehmuza mar-rikors promotur u jidher ¢ar minn dawk il-kuntratti li r-
rikorrenti huma s-sidien tal-fond mertu tal-kawza. Filwaqt li r-rikorrenti Frances
Aquilina ghandha l-usufrutt tal-assi ereditarji kollha ta’ Anthony Aquilina u dan bis-
sahha tat-testment tal-imsemmi fil-21 ta’ Dicembru 2000, ir-rimanenti rikorrenti gew
innominati minn missierhom bhala |-eredi u padruni assoluti tal-assi ereditarji kollha
tieghu.® In oltre fid-dikjarazzjoni causa mortis datata 12 t’Awwissu 2022 li saret
guddiem in-Nutar Louanne Cauchi, hemm imnizzel specifikament il-fond mertu tal-

1 Fol 69 et seq tal-process.

2 Ipprezentata f1-20 ta’ Gunju 2023 a fol 95 et seq tal-process.

3 Ipprezentata fis-7 ta’ Lulju 2023 a fol 110 et seq tal-process.

4 Ipprezentata fis-6 ta’ Settembru 2023 a fol 118 et seq tal-process.

5 Ara fost ohrajn Robert Galea vs. Avukat Generali et deciza mill-Prim’ Awla, Qorti Civili (sede Kostituzzjonali)
7 ta’ Frar 2017.

6 Ara Fol 4 tal-process.



kawza: “Is-sehem shieh tal-maisonette bin-numru ufficjali erbatax (14) gja maghruf
bin-numru ufficjali disgha w hamsin (59) u gja maghruf bl-isem ta’ Saint Pal fi Triq I-
Isgof Francesco Saverio Caruana minn fejn huwa accessibbli gewwa I-Msida, Malta
[...]”7. Dan l-att gatt ma gie kkontestat mill-Avukat tal-Istat.

4. Dan iwassal lill-Qorti sabiex tqis ukoll it-tieni sottomissjoni taht l-istess kappa u cioe li
ma giex ppruvat il-bdil fl-indirizz tal-fond. Fl-ewwel lok il-Qorti tinnota li din ma kinitx
eccezzjoni li giet sollevta mill-Avukat tal-Istat waqt it-trattazzjoni tal-kawza. Fit-tieni
lok, I-inkwilina Mercieca ma kkontestatx li I-fond li saret referenza ghalih m’huwiex il-
fond li gie koncess lilha b’titolu ta’ emfitewsi temporanja minn Anthony Agius. IlI-Qorti
anzi tinnota li fl-affidavit taghha pprezentat fis-26 t'April 2023, Rita Mercieca tahlef li
hija tghix fil-fond “14, Triq I-Isqof F.S. Caruana, Msida u ilni nghix f’dan il-post”2. Di piu,
l-iréevuti mehmuza mal-affidavit tal-intimata Mercieca jidher li ghalkemm fil-bidu
kienet issir referenza biss ghal fond bl-isem St. Paul House, mis-sena 2003 bdiet issir
referenza ghal fond specifikament bin-numru 59 u mhux aktar bl-isem. Imbaghad gabel
l-iréevuta tal-20 ta’ Dicembru 2017 saret nota taqra hekk: “The door number has been
changed from 59 to 14 by the ele[c]toral”®, u wara din in-nota in-numru indikat beda
jkun dak ta’ 14.

5. Fid-dawl tas-suespost, il-Qorti sejra tichad l-ewwel inciz tal-ewwel eééezzjoni tal-
Avukat tal-Istat.

Kirja protetta taht il-Kapitolu 158

6. It-tieni inciz tal-ewwel eccezzjoni tal-Avukat tal-Istat hija fis-sens li r-rikorrenti
jehtigilhom igibu prova li turi li I-fond in kwistjoni huwa tassew suggett ghall-kirja
protetta taht id-dispozizzjonijiet tal-Kapitolu 158.

7. Mar-rikors promotur gie pprezentat il-kuntratt datat 12 ta’ Settembru 1988 li bis-sahha
tieghu Anthony Agius, iz-ziju ta’ Anthony Aquilina, kien ikkonceda b’titolu ta’ sub-
enfitewsi temporanja ghal Zzmien ta’ wiehed u ghoxrin sena lil Rita Mercieca il-fond 59,
Saint Paul, Triq I-Isqof Francesco Saverio Caruana versu cens ta’ Lm50 fis-sena.

7 Fol 9 tal-process.
8 Fol 53 tal-process.
% Fol 67 tal-process.



8.

II-Qorti tinnota li fin-nota ta’ sottomissjonijiet tieghu I-Avukat tal-Istat ma jaghmel ebda
referenza ghal din il-parti tal-ewwel eccezzjoni. Konsegwentement il-Qorti gieghda
tichad it-tieni inciz tal-ewwel e¢éezzjoni tal-Avukat tal-Istat.

Ir-rikorrenti ma jistawx jilmentaw dwar perjodi gabel ma huma kellhom titolu fuq il-

proprjeta

9.

10.

11.

12.

Permezz tat-tieni eccezzjoni tieghu I-Avukat tal-Istat jeccepixxi illi r-rikorrenti ma
jistghux jitolbu dikjarazzjoni ta’ lezjoni ta’ dritt fundamentali taghhom ghaz-zmien
antecedenti I-jum li fih saru sidien tal-fond.

Jekk wiehed jara sew |-ewwel talba tar-rikorrenti, huma geghdin jitolbu dikjarazzjoni
ta’ lezjoni tad-dritt fundamentali “fil-konfront tar-rikorrenti” biss u mhux ukoll fil-
konfront tal-predecessuri taghhom fit-titolu. lI-Qorti ged tigi mitluba li tiddikjara I-
victim status tar-rikorrenti biss u ta’ hadd aktar. Skond il-gurisprudenza |-aktar recenti
tal-Qorti Kostituzzjonali huwa biss meta |-Qorti tigi sabiex tillikwida d-danni pekunjarji
illi f'certi ¢irkostanzi tiehu wkoll in konsiderazzjoni iz-zmien antecedenti I-jum i fih il-
vittma tal-lezjoni akkwista |-possediment tieghu. Difatti anke f'dan ir-rigward hija
gurisprudenza kostanti illi I-perijodu antecedenti ma jittehidx in konsiderazzjoni meta
[-Qorti tigi sabiex tillikwida d-danni morali kagun tal-lezjoni.

Fl-isfond tal-konsiderazzjonijiet appena maghmula, il-Qorti tqis illi r-rikorrenti ged
jitolbu illi wara s-sejba tal-lezjoni u meta |-Qorti tigi ghal-likwidazzjoni tad-danni
pekunjarji, ghandha tiehu in konsiderazzjoni mhux biss il-perijodu li matulu r-rikorrenti
kienu vittmi diretti tal-ksur tad-dritt fundamentali taghhom izda “ghall-perdjodu
rilevanti” u ¢ioe inkluz ghalhekk il-perijodu antecedenti meta l-antekawza taghhom
sofra lezjoni tad-drittijet fundamentali tieghu.

[I-Qorti tirreferi b’mod partikolarli ghas-s-sentenzi Dottor Anna Mallia vs Avukat tal-
Istat u Nutar Pierre Cassar vs Avukat tal-Istat, it-tnejn moghtija fl-4 ta’ Mejju, 2022
mill-Qorti Kostituzzjonali fejn gie dedciz illi vittma ta’ lezjoni ta’ dritt fundamentali
marbut mal-proprjeta li jkun wiret, ghandu dritt li jitlob danni pekunjarji mhux biss
ghaz-zmien li fih huwa kien vittma diretta izda wkoll ghaz-zmien |i fih l-antekawza
tieghu kien vittma. Dawn is-sentenzi segwew decizjoni ohra tal-Qorti Kostituzzjonali fl-
ismijiet Carmel Sammut vs Maria Stella Dimech moghtija fis-26 ta’ Mejju 2021 fejn gie
mizmum illi:



13.

14.

15.

16.

“ll-fatt li I-proprjeta’ ghaddiet ghand |-ahwa Sammut wara |I-mewt ta’ missierhom
fit-22 ta’ Ottubru 2008 ma jfissirx li ghandhom jedd ghall-kumpens minn dakinhar
biss. Huma werrieta ta’ missierhom u bhala tali ghandhom jedd ukoll li jippretendu
kumpens ghall-perijodu meta missierhom kien is-sid”

Irrizulta illi fit-12 ta’ Ottubru, 2000 Anthony Aquilina sar sid tal-fond meta b’kuntratt
ta’ donazzjoni ommu ittrasferitlu “is-subdirett dominju temporanju u subces relattiv ta’
hamsin lira Maltija (Lm50) fis-sena ghaz-zmien li fadal mill-wiehed u ghoxrin (21) sena
li bdew mit-tnax (12) ta’ Settembru tas-sena elf disgha mija u tmienja u tmenin (1988)
gravanti fl-fond............ u l-utile dominju perpetwu tal-istess fond wara t-terminazzjoni
tal-imsemmi perjodu kif soggett ghal zewg liri Maltin u hamsin centezu (Lm2.50) cens
annwu u perpetwu...”. L-emfitewsi temporanja giet fi tmiemha fit-12 ta’ Settembru,
2009 u l-intimata Rita Mercieca kompliet tirrisjedi fil-fond b’titolut ta’ kera bis-sahha
tal-Kap. 158. Meta Anthony Aquilina miet fl-4 ta’ Marzu, 2021 huwa halla lir-rikorrenti
Roderick Aquilina u Angelique Aquilina eredi universali tieghu u wirtu wkoll il-fond de
quo. Fl-istess hin l-armla, r-rikorrenti Frances Aquilina, inghata |-uzufrutt tal-gid kollu
ta’ Anthony Aquilina u ghalhekk kellha I-jedd li titlob il-kera gust minghand l-intimata
Mercieca. Ghalhekk jekk jirrizulta li I-kera forzata fuq Anthony Aquilina qua sid kienet
tikser il-jedd fundamentali protett bl-ewwel artikolu tal-ewwel protokoll tal-
Konvenzjoni Ewropea, fil-kalkolu tad-danni pekunjarji I-Qorti ghandha tiehu in
konsiderazzjoni mhux biss il-perijodu meta r-rikorrenti ahwa Aquilina saru sidien tal-
fond u ommhom uzufrutwarja tal-istess; izda wkoll minn meta r-ragel u |-missier
rispettiv tar-rikorrenti sar sid tal-fond.

B’dan il-mod il-Qorti qed tiddisponi minn din il-parti tat-tieni ec¢ezzjoni tal-Avukat tal-
Istat.

Fit-tieni e¢éezzjoni tieghu I-Avukat tal-Istat jeccepixxi wkoll illi r-rikorrenti ma jistghux
jilmentaw dwar perjodi qabel it-12 ta’ Settembru 2009 u cioe d-data tal-iskadenza tal-
perjodu enfitewtiku koncess u dan stante li Rita Mercieca kienet gieghda tokkupa |-
fond b’titolu ta’ emfitewsi temporanja. Ma jirrizultax li r-rikorrenti gqed jitolbu
rizarciment ghall-perijodu fiz-Zzmien meta l-emfitewsi temporanja kient ghadha vigenti.

L-allegat lezjoni bdiet tiddekori meta bl-applikazzjoni tal-Artikolu 12A tal-Kapitolu 158
Rita Mercieca baqghet tirrisjedi fil-fond mertu tal-kawza wara li skada ¢-¢éens
temporanju.



17.

18.

Jigi wkoll rilevat illi I-Qorti hatret Perit Tekniku sabiex tirrelata dwar il-valur lokatizju
tal-fond mit-12 ta’ Settembru 2009, id-data tal-iskadenza ta¢-cens temporanju, sal-1
ta’ Awwissu 2018 u cioe sad-data tad-dhul fis-sehh tal-Att XXVII tal-2018.

F'dan is-sens tiddisponi minn din il-parti tat-tieni ec¢ezzjoni tal-Avukat tal-Istat..

Nuqqas ta’ ezawriment tar-rimedji ordinariji

19.

20.

21.

22.

Fir-raba’ eccezzjoni tieghu I-Avukat tal-Istat jilga’ ghat-talbiet tar-rikorrenti billi jressaq
l-eccezzjoni tan-nuqqas da parti tar-rikorrenti ta’ ezawriment tar-rimedji ordinarji ai
termini tal-ligi li kienu disponibbli ghar-rikorrenti sabiex jirriprendu I-pussess tal-fond
in kwistjoni jew biex ikollhom awment fil-kera u ghalhekk din I-azzjoni hija
intempestiva.

Din l-eccezzjoni hija msejsa fuq |-Artikolu 46 (2) tal-Kostituzzjoni u fuq |-Artikolu 4 (2)
tal-Kapitolu 319. Dan I-ahhar artikolu jipprovdi hekk:

“ll-Prim’Awla tal-Qorti Civili ghandu jkollha gurisdizzjoni originali li tisma’ u
tiddeciedi kull talba maghmula minn xi persuna skont is-subartikolu (1), u tista’
taghmel dawk l-ordnijiet, tohrog dawk I-atti u taghti dawk id-direttivi li tgis xierga
sabiex twettaq, jew tizgura t-twettiq tad-Drittijiet tal-Bniedem u Libertajiet
Fundamentali li ghat-tgawdija taghhom tkun intitolata dik il-persuna:

Izda |-qorti tista’, jekk tqis li jkun desiderabbli li hekk taghmel, tirrifjuta li
tezercita s-setghat taghha skont dan is-subartikolu f'kull kaz meta tkun sodisfatta li
mezzi xierqa ta’ rimedju ghall-ksur allegat huma jew kienu disponibbli favur dik il-
persuna skont xi ligi ordinarja ohra.”

Tajjeb jigi puntwalizzat illi jaga’ fuq il-parti li teccepixxi n-nuggas ta’ ezawriment mir-
rikorrent tar-rimedji ordinarji allegatament disponibbli I-oneru li turi fl-ewwel lok ghal-
liema rimedji ordinarji ged tirreferi u fit-tieni lok li tali rimedji ordinarji verament
jindirizzaw l-ilmenti tar-rikorrent.

L-intimat Avukat tal-Istat f'din |-istess e¢éezzjoni jaghmel referenza ghall-emendi ghall-
Kap. 158 li dahlu fis-sehh fl-2018 u flI-2021 u r-rimedji disponibbli ghar-rikorrenti wara
li dahlu fis-sehh dawn |-emendi.



23.

24.

25.

26.

II-Qorti tirrileva li kontestwalment mal-kawza odjerna, ir-rikorrenti intavolaw
proceduri fl-ismijiet Frances Aquilina et vs. Rita Mercieca (Rik 709/2022) quddiem il-

[I-Qorti tirrileva li I-fatt wahdu li r-rikorrenti nasqu milli jresqu proceduri quddiem il-
Bord li Jirregola I-Kera qabel giet intavolata l-azzjoni odjerna, m’ghandux igib fix-xejn
dawn il-pro¢eduri u dan stante li I-proceduri quddiem il-Bord ghandhom ghan u talbiet
diversi minn dawk li tresqu quddiem il-Bord li Jirregola I-Kera. F'dawn il-proc¢eduri |-
iskop primarju huwa wiehed u cioe li jigi dikjarat li d-drittijiet fundamentali tar-
rikorrenti gew lezi u minhabba dik il-lezjoni huma ghandhom jigu kumpensati. Ir-
rimedju li gia’ ghamlu uzu minnu r-rikorrenti gie fis-sehh bl-Att XXVII tal-2018.
Precedentement ir-rikorrenti prattikament ma kellhom ebda rimedju li jista’ jitgies li
kien adegwat u effettiv. Ir-rikorrenti stess jirrikonoxxu li bl-Att XXVII tal-2018 huma
kellhoma a dispozizzjoni taghhom rimedju tant li fil-11-il premessa ppremettew li “I-
vjolazzjoni bagghet tipperdura sal-promulgazzjoni tal-Att XXVII tas-sena 2018.”

Inghad diversi drabi minn din il-Qorti, anke kif sedenti, li I-ghan ewlieni ta’
procedimenti ta’ natura kostituzzjonali u/jew konvenzjonali huwa li I-persuna illi tkun
gieghda iggarrab jew tkun garrbet ksur tal-jeddijiet fondamentali taghha tinghata
rimedju tajjeb, effettiv u minghajr dewmien. Ghalkemm huwa minnu li r-rimedju
kostituzzjonali u konvenzjonali huwa wiehed straordinarju u meqjus bhala “a measure
of last resort”, huwa wkoll stabbilit illi ¢ittadin li jilmenta minn ksur tal-jeddijiet
fondamentali tieghu m’ghandux ikun obbligat ifittex rimedju ordinarju, jekk ir-rimedju
ordinarju li jista’ jinghata ma jkunx effettiv sabiex jindirizza I-ilment tieghu.

[I-Qorti, wara li gieset li ma tressqget |-ebda raguni li tista’ twassalha li tingeda bid-
diskrezzjoni taghha li ma tismax il-kawza fil-mertu fit-termini tal-Artikolu 46 (2) tal-
Kostituzzjoni u fit-termini tal-Artikolu 4 (2) tal-Kapitolu 319, tiddikjara tali ec¢ezzjoni
bhala totalment infondata u tghaddi sabiex tichad din |-e¢¢ezzjoni mressqa mill-intimat
Avukat tal-Istat.

Artikolu applikabbli

27.

Fl-ewwel eccezzjoni |-Avukat tal-Istat eccepixxa li r-rikorrenti “jridu jgibu prova li I-
Artikoli 5 u 12A tal-Kap 158 huma verament applikabbli ghal kirja odjerna”. In oltre fit-
tielet ec¢cezzjoni I-Avukat tal-Istat jecéepixxi li ma jistghux jigu indikata I-Artikoli 5 kif
ukoll I-Artikolu 12A tal-Kapitolu 158 bhala I-artikoli tal-ligi lezivi tad-drittijiet
fundamentali tar-rikorrenti u dan ghaliex |-Artikolu 5 jikkoncerna kirja ta’ fond

dekontrollat filwaqt li I-Artikolu 12A jirrigwarda enfitewsi u sub-enfitewsi li ma jagghux
taht I-Artikolu 12 u ¢ioe meta I-fond ma jkunx dekontrollat. Min-naha taghha l-intimata
Mercieca fir-raba’ e¢cezzjoni taghha eccepiet li galadarba I-fond m’huwiex dekontrollat
[-Artikolu 5 ma japplikax.

28. Fin-nota ta’ sottomissjonijiet taghhom ir-rikorrenti ammettew li “r-referenza ghall-
Artikolu 5 saret bi zvista u huma ged jibbazaw I|-impossibilita li jirriprendu I-pussess sa
gabel I-emendi tal-2018, skont I-Artikolu 12A tal-Kapitolu 158”10

29. Min-naha tieghu I-Avukat tal-Istat, anke in sosten ta’ dak eccepiet fl-ewwel e¢cezzjoni
tieghu, spjega li langas |-Artikolu 12A m’huwa applikabbli fil-kaz odjern u dan ghaliex I-
artikolu li huwa applikabbli ghal kaz odjern huwa I-Artikolu 12 (2) (b) tal-Kapitolu 158.

30. Fil-fehma tal-Qorti ghandu ragun I-Avukat tal-Istat isostni illi ghall-emfitewsi
temporanja tal-fond mertu tal-kawza kien japplika Artikolu 12 (2) (b) tal-Kap. 158 u
mhux Artikolu 12A jew Artikolu 5. Fin-nota ta’ sottomissjonijiet taghhom ir-rikorrenti
bhal donnu jaééettaw li din I-e¢cezzjoni tal-Avukat tal-Istat ghandha mis-sewwa tant li
f'pagna 9 tan-nota ta’ sottomissjonijiet taghhom jghidu illi huma irreferew ghall-
Artikolu 12A tal-Kap. 158 “fid-dawl ta’ dak li jrid I-Artikolu 12A(1)(a), li jaghmel
referenza ghall-Artikolu 12(b)....” (sic.).

31. Mill-punt inizjali kien evidenti li I-Artikolu 5 m’huwiex applikabbli anke ghaliex kien fir-
rikors promotur stess li inghad li I-fond m’huwiex dekontrollat u sahansitra gie
pprezentat certifikat mahrug minn Identity Malta f'dan is-sens. Ghaldagstant il-Qorti
tqis li I-eccezzjoni tal-Avukat tal-Istat f'dan ir-rigward hija gustifikata.

32. lI-Qorti tikkondividi wkoll mal-osservazzjonijiet tal-Avukat tal-Istat li lanqas |-Artikolu
12A m’huwa applikabbli. Analizzati |-fattispece tal-kaz odjern, anke kif premessi mir-
rikorrenti stess fir-rikors promotur, jirrizulta li I-artikolu applikabbli huwa I-Artikolu 12
(2) (b). Dan l-artikolu jipprovdi hekk:

“(2) Meta dar ta’ abitazzjoni tkun inghatat b’enfitewsi temporanja —

(a) ghal perijodu ta’ mhux izjed minn tletin sena, jekk il-kuntratt ikun sar qabel il-
21 ta’ Gunju, 1979, jew

(b) ghal kull perijodu iehor, jekk il-kuntratt ikun sar wara l-imsemija data,

10 Fol 103 tal-process.

33.

34.

35.

36.

37.

u fit-tmiem xi enfitewsi bhal dik |-enfitewta jkun cittadin ta’ Malta u jkun jokkupa
d-dar bhala residenza ordinarja tieghu I-enfitewta jkollu jedd li jibga’ jokkupa id-
dar b’kera minghand il-padrun dirett [...]”

Kompla jinghad fis-subartikolu (9) tal-istess artikolu li “Ghall-finijiet ta’ dan l-artikolu -
(a) dwar enfitewsi msemmi fis-subartikolu (2)(a) jew (b), I-enfitewsi tinkludi sub-
enfitewsi”.

Fil-kaz odjern il-koncessjoni kienet wahda sub-enfitewtika li saret f’'Settembru tal-1988
u ghalhekk wara Gunju 1979 u ghal perjodu ta’ wiehed u ghoxrin (21) sena. Is-sub-inéiz
(b) japplika ghal kwalunkwe sub-enfitewsi li jkun sar wara Gunju 1979 u ghal
kwalunkwe perjodu.

Huwa car mill-qgari tal-Artikolu 12A li dan l-artikolu japplika

“meta I-gheluq ta’ enfitewsi jew sub-enfitewsi temporanja (aktar ’il quddiem f’dan
[-artikolu msejhin "l-enfitewsi jew sub-enfitewsi I-aktar rec¢enti") li ma tkunx wahda
li I-effetti tat-tmiem taghha jkunu regolati bl-artikolu12(2)(a) jew (b) jew bl-artikolu
12(4) jew 12(5)”.

Ghaldagstant galadarba, huwa applikabbli I-Artikolu 12 (2) (b) kif fug spjegat, wiehed
ma jistax japplika I-Artikolu 12A.

II-Qorti tistennailli I-proc¢eduri gudizzjarji jinghataw |-attenzjoni mehtiega, aktar u aktar
meta si tratta ta’ kawza fejn qed jigi allegat ksur tal-jedd fundamentali tal-bniedem. II-
Qorti hasbet fit-tul dwar dan l-aspett tal-vertenza u tqis illi kien ikun ferm aktar
desiderabbli kieku r-rikorrenti hadu hsieb illi rinfa¢jati b’e¢éezzjoni proprju dwar I-
artikolu tal-Kap. 158 iccitat mir-rikorrenti; kellhom ta’ lanqgas jitolbu korrezzjoni. FI-
istess hin pero’ tqis illi din ma kenitx I-ewwel kawza tax-xorta taghha fejn gie attakkat
il-Kap. 158 u huwa aktar milli evidenti illi ghall-fattispecie tal-kaz japplika Artikolu 12
(2) (b) tal-Kap. 158. IlI-Qorti ghalhekk ser tqis illi ghall-finijiet tal-kawza odjerna ged jigi
attakkat Artikolu 12 (2) (b) tal-Kap. 158 kif vigenti fiz-zmien rilevanti. F'dan is-sens
tiddisponi minn din |-eé¢éezzjoni.

Ikkunsidrat;

Allegat lezjoni tal-Ewwel Artikolu tal-Ewwel Protokoll tal-Konvenzjoni Ewropea

38.

39.

40.

41.

42.

L-Artikolu 1 tal-Ewwel Protokoll tal-Konvenzjoni jipprovdi li

“Kull persuna naturali jew persuna morali ghandha d-dritt ghat-tgawdija pacifika
tal-possedimenti taghha.

Hadd ma ghandu jigi pprivat mill-possedimenti tieghu hlief fl-interess pubbliku u
bla hsara tal-kundizzjonijiet provduti bil-ligi u bil-principji generali tal-ligi
internazzjonali.

Izda d-disposizzjonijiet ta® gabel ma ghandhom b’ebda mod inagqsu d-dritt ta’
Stat li jwettaq dawk il-ligijiet li jidhrulu xierga biex jikkontrolla I-uzu tal-proprjeta’
skond l-interess generali jew biex jizgura I-hlas ta” taxxi jew kontribuzzjonijiet ohra
jew pieni.”

Ir-rikorrenti jsostnu li [-operazzjoni tal-Kapitolu 158 fiz-zmien rilevanti cahduwhom
mid-dritt taghhom ghat-tgawdija tal-possediment kif protett ukoll bl-Artikolu 1 tal-
Ewwel Protokoll tal-Konvenzjoni sew ghaliex il-ligi kif dak iz-zmien vigenti kienet
tirrendi kwazi impossibbli li jirriprendu I-pussess effettiv tal-fond mertu tal-kawza kif
ukoll ghaliex kienet timpedixxi lis-sidien milli jitolbu minghand I-inkwilin forzat fughom
kera gusta.

Min-naha |-ohra kemm I-intimat Avukat tal-Istat kif ukoll I|-intimata Mercieca
jeccepixxu li I-Istat ghandu kull dritt li jghaddi dawk il-ligijiet li jidhirlu xierqa biex
jikkontrolla I-uzu tal-proprjeta skont I-interess generali u jgawdi minn diskrezzjoni
wiesgha sabiex jidentifika x'inhu mehtieg fl-interess generali u sabiex jistabbilixxi liema
huma dawk il-mizuri socjali mehtiega ghall-harsien tal-interess generali.

L-Artikolu 1 tal-Ewwel Protokoll fih tliet regoli: L-ewwel regola tistabbilixxi d-dritt li kull
persuna tgawdi hwejjigha bil-kwiet. It-tieni regola trid li biex persuna ma tithalliex
tgawdi hwejjigha bil-kwiet irid ikun hemm interess pubbliku u bla hsara ta’
kundizzjonijiet mahsuba fil-ligi u I-principji generali ta’ dritt internazzjonali. It-tielet
regola trid li l-ewwel zewg regoli ma jnaqqsux il-jedd tal-Istat li jwettaq ligijiet li jkunu
xierga biex (a) jikkontrolla I-uzu tal-gid skond l-interess generali, jew (b) biex jizgura I-
hlas ta’ taxxi, kontribuzzjonijiet jew pieni.

Huwa wkoll pacifiku illi ghalkemm il-Konvenzjoni tippermetti li I-Istat jinterferixxi fit-
tgawdija hielsa tal-proprjeta li tista’ wkoll tinkludi it-tehid bil-forza ta’dik il-proprjeta,

43,

44,

dan ghandu jibga’ dejjem |-e¢éezzjoni ghar-regola tad-dritt ghat-tgawdija hielsa tal-gid
filwaqt li jehtieg li anke f'dawk i¢-cirkostanzi jinstab bilanc bejn I-interessi tas-socjeta
in generali u d-drittijiet tal-individwu milqut b’dik I-azzjoni tal-Istat.

Huwa llum pacifiku illi I-konverzjoni ta’ enfitewsi temporanja ghall-kera mal-iskadenza
tat-terminu tal-enfitewsi mhux biss qed isir f'gafas legali izda wkoll i I-istess ligi
ghandha ghan fl-interess pubbliku. Perdo dan mhux bizzejjed sabiex isalva lil dik il-ligi
milli tinstab leziva tad-drittijiet fundamentali tal-individwu milqut bl-effetti taghha.

Meta I-Istat jghaddi ligijiet |i jcahhdu lis-sid mit-tgawdija pacifika ta’ hwejgu, mhux
bizzejjed illi jkun gieghed jagixxi fil-parametri tal-ligi u bi skop li tgawdi s-soéjeta in
generali. Ikun jonqos u mehtieg li sabiex jigi evitat ksur tal-Konvenzjoni, min ikun gie
drastikament imc¢ahhad kontra r-rieda tieghu mit-tgawdija hielsa ta’ hwejgu li ta’
langas jinghata kumpens adegwat, kumpens intiz sabiex jaghmel gustizzja mal-vittma
tal-lezjoni tad-dritt fundamentali u li jinnewtralizza sakemm possibbli d-dannu
konsegwenzjali soffert.

Bilan¢ u Proporzjonalita

45.

46.

47.

Il-konsiderazzjonijiet fug din it-tema legali dejjem jaslu fil-punt fejn irid jigi evalwat jekk
bil-ligi attakkata li tkun holgot indhil fit-tgawdija mis-sid tal-proprjeta taghha, inzammx
dak il-bilan¢ bejn I-interessi tas-socjeta in generali u dawk tas-sid milquta b’dik il-ligi.
Dan il-bilan¢ jinholoq jekk il-ligi tissodisfa I|-kriterju ta’ proporzjonalita li jaghmel
gustizzja ma’ min ikun gieghed kontra |-volonta tieghu jigi m¢ahhad mit-tgawdija libera

ta’ hwejgu.
II-Qorti hi tal-fehma illi ghalkemm il-Kap. 158 kif vigenti fiz-zmien rilevanti kellu ghan
legittimu sabiex jindirizza problema soéjali li tirrigwarda d-djar residenzjali; u

ghalkemm I-Istat ghandu margini wiesgha ta’ apprezzament meta jigi sabiex jiehu
decizjonijiet fl-interess pubbliku bhalma hu il-kamp tal-akkomodazzjoni socjali,
Kapitolu 158 holoq indhil sproporzjonat fuq id-drittijet tar-rikorrenti ghaliex kif ser
naraw aktar ‘|l isfel, fiz-zmien rilevanti garrew ghal numru ta’ snin piz finanzjarju kbir
meta |-valur lokatizju tal-fond baga’ regolarment jizdied filwaqt li I-kera mhallsa mill-
inkwilina skont il-ligi attakkata kienet u bagghet kera baxxa hafna.

Mill-provi jirrizulta li sas-sena 2008 l-intimata Mercieca kienet thallas Lm50.00 cens
temporanju fis-sena u mis-sena 2009 bdiet thallas €233.00 fis-sena ekwivalenti ghal
Lm100.00 u hekk baqghet thallas sakemm gew intavolati dawn il-proceduri. Mill-

banda l-ohra I-Perit Tekniku irrelatat fir-rapport tekniku taghha'! illi I-valur lokatizju
tal-fond fis-sena 2009 kien ta’ €1,500.00 fis-sena filwaqt li fis-sena 2018 kien tela’
ghal €2,800.00 fis-sena.

48. Dan iwassal lill-Qorti ghall-konkluzjoni li fil-kawza odjerna, bit-thaddim tal-
provvedimenti tal-Kapitolu 158 kif vigenti bejn id-data tal-iskadenza tal-enfitewsi
temporanja u d-dhul fis-sehh tal-Artikolu 12B permezz tal-Att XXVII tal-2018
eventwalment sostitwit bl-Att XXIV tal-2021, ir-rikorrenti qua sidien u uzufrutwarja
garrew piz eccessiv u sproporzjonat li ssarraf f'lezjoni tad-drittijiet fundamentali
taghhom sanciti bl-Ewwel Artikolu tal-Ewwel Protokoll tal-Konvenzjoni.

49. Huwa llum pacifiku illi Artikolu 12B jaghti rimedju effettiv lis-sidien ta’ fondi li kienu
soggetti ghall-emfitewsi temporanja li skadiet. Kif intgal mill-Qorti Kostituzzjonali fis-
sentenza Albert Cassar et vs. II-Prim Ministru et moghtija fl-4 ta’ Mejju 2022 dwar
Artikolu 12B qabel gie sostitwit fis-sena 2021 inghad hekk:

................ ll-kwistjoni hi jekk, fi¢c-Cirkostanzi tal-kaz tallum, I-art. 12B tal-Kap. 158
johlogx bilan¢ xieraq bejn I-interessi tas-sidien u dawk tal-pubbliku in generali f’'dak
illi ghandu x’jagsam mal-akkommodazzjoni socjali.

[...] lI-ligi tipprovdi mekkanizmu biex jigi determinat jekk kerrej jehtiegx protezzjoni
socjali, u dik id-determinazzjoni ghandha ssir mill-Bord li jirregola |-Kera b harsien
tar-regoli oggettivi li taghti |-ligi dwar kif isir test tal-mezzi [...]

27. Min-naha l-ohra, meqjus il-fatt illi I-ligi ghandha ghan soc¢jali u meqjus ukoll il-
fatt illi, jekk jintwera li I-kerrej ma jehtiegx protezzjoni soéjali, il-kiri jista’ jinhall,
return kalibrat sa tnejn fil-mija tal-valur kapitali ma jistax jitgies, kif igisuh I-atturi,
bhala “irrizorju”, aktar u aktar fic-cirkostanzi ekonomici tallum meta mqgabbel mal-
imghax li jaghtu I-banek fuqg kapitali depozitati maghhom. Mhix irrelevanti wkoll ir-
rata favorevoli ta’ taxxa fug dhul minn kiri, li effettivament isservi biex izzid il-
benefic¢ju li jgawdi min ikollu dhul minn kirjiet meta mgabbel ma’ dhul minn
ghejjun ohra. Jibga’ relevanti dak li galet din il-qorti fis-sentenza moghtija fil-15
t’Ottubru 2020 fl-ismijiet Gerald Camilleri et v. I-Avukat Generali et:

»“II-fatt illi jista’ jkun illi fis-suqg hieles tista’ ssib lil min jista’ u huwa lest li jhallas
b’kera dags erbgha fil-mija (4%) fis-sena ta’ kemm jiswa |-fond mikri, ma jfissirx illi

11 A fol. 69 et. seq. tal-process

ma hemmx sezzjoni mdaqgsa tal-popolazzjoni li ma tiflahx thallas dagshekk, u
ghalhekk, meta tqis ukoll il-valur so¢jali tal-akkommodazzjoni, jibga’ mehtieg li jkun
hemm forma ta’ kontroll fuq iz-zjidiet fil-kera. F'suq tassew hieles il-prezz li jithallas
ghal oggett jew servizz — fil-kaz tallum il-kera — ma huwiex wiehed aritmetikament
fiss, fis-sens li dejjem sejjer ikun bejn tlieta u nofs u erbgha fil-mija (3.5- 4%) izda
jiddependi mid-domanda u d-disponibilita, u ghalhekk ma hemm xejn minqux fil-
gebel illi sid il-fond sejjer isib dejjem li jikrih b’kera ta’ bejn tlieta u nofs u erbgha
fil-mija tal-valur kapitali.

»ll-qorti ghalhekk tagbel mal-Avukat tal-Istat illi d-disposizzjonijiet tal-art. 12B tal-
Kap. 158 joholqu mekkanizmu li jippermetti lis-sid li jdahhal kera xieraq, meqjusa
wkoll il-htigijiet u |-ghanijiet soc¢jali.«

28. Din il-gorti ghalhekk tagbel mal-appellanti illi I-fatt wahdu li I-ligi taghti biss il-
possibilita illi I-kera joghla sa mhux aktar minn tnejn fil-mija ta’” kemm jiswa I-post,
ma jfissirx li hemm ksur tal-jedd fundamentali ghat-tgawdija tal-proprjeta,
partikolarment fid-dawl tal-fatt illi I-kera jibga’ kontrollat biss sakemm il-kerrej
jibga’ jehtieg protezzjoni socjali u illi tista’ tintalab revizjoni tal-kera kull sitt snin.
Mhux irrelevanti wkoll illi huwa ormai stabbilit fil-gurisprudenza ta’ din il-qorti wara
s-sentenza ta’ Cauchi, illi kera qgrib in-nofs ta’ dak li jista’ jaghti s-suq hieles ma
jkunx bi ksur taljeddijiet tas-sid f’kazijiet socjali.”

50. ll-Qorti ghalhekk tqis illi I-perijodu tal-lezjoni li ser jittiehed kont tieghu fil-kawza
odjerna huwa sad-dhul fis-sehh tal-Artikolu 12B bl-Att XXVIII tal-2018.

Ikkunsidrat;

Rimedju: Kumpens

51. In vista tal-fatt li r-rikorrenti sofrew piz sproporzjonat meta gew imcéahhda mit-tgawdija
tal-proprjeta taghhom kawza tal-provvedimenti tal-Kapitolu 158 kif applikabbli fiz-
zmien rilevanti gabel l-introduzzjoni ta’ Artikolu 12B, huma ghandhom jinghataw
rimedju xieraq konsistenti f’kumpens ghad-danni pekunjarji kif ukoll ghad-danni non-
pekunjar;ji.

52. Kif inzamm mill-Qorti Kostituzzjonali fis-sentenza Professur lan Refalo nomine vs.
Nicholas Ciantar et moghtija fl-4 ta’ Mejju 2022:

53.

54.

55.

56.

“II-Qorti tirrileva li llum-il gurnata I-likwidazzjoni tal-kumpens dovut f'dawn it-tip
ta’ kazijiet isegwi I-kriterji ta’ komputazzjoni stabbiliti fis-sentenza tal-Qorti
Ewropea fl-ismijiet Cauchi v. Malta (QEDB, 25/03/2021). F'din is-sentenza gie
spjegat, in succint, illi sabiex jigi likwidat kumpens xieraq ghandu jsir tnaqqis ta’
¢irka 30% mis-somma li kienet tkun percepibbli mill-attur fuq is-suq liberu
minhabba I-ghan legittimu tal-ligi mpunjata, u tnaqqis iehor ta’ 20% fuq is-somma
rizultanti sabiex jittiehed kont tal-incertezza illi l-attur kien jirnexxilu jzomm il-
proprjeta’ mikrija tul iz-zmien relevanti kollu ghall-prezzijiet indikati mill-perit
tekniku. Mis-somma rizultanti ghandha mbaghad titnaqqas il-kera percepita mill-
attur, jew il-kera li kienet percepibbli skont il-ligi.”

Ghaldagstant skont il-linji gwida tal-QEDB sabiex jigi ffissat kumpens pekunarju gust
ghal-lezjoni tad-dritt fundamentali tas-sid, l-istima tal-kera tal-fond fis-sug miftuh
ghandha titnagqgas:

a. Bitletin fil-mija (30%) ghall-iskop legittimu tal-ligi specjali;
B’ghoxrin fil-mija (20%) gialadarba ma tezisti I-ebda garanzija li I-fond kien ser ikun
mikri matul il-perjodu rilevanti kollu, u

c. Bil-valur tal-kera mhallsa mill-inkwilin jew fin-nuqqas bil-kera percepibbli skond il-

ligi.

II-Qorti hatret bhala espert tekniku lill-Perit Elena Borg Costanti sabiex tirrelata dwar
il-valur lokatizzju fis-suq tal-fond.

Ghall-finijiet tal-ezercizzju sabiex jigu likwidati d-danni pekunjarji il-Qorti gia ddecidiet
aktar ‘I fuq illi ser tqis li I-perijodu rilevanti jieqaf fil-31 ta’ Lulju 2018. Aktar ‘I fuq
ddeliberat ukoll fit-tul dwar id-distinzjoni bejn il-perijodu tal-lezjoni sofferta mir-
Rikorrenti u I-perijodu antecedenti ghall-finijiet tal-likwidazzjoni tad-danni pekunjarji.

Fis-sentenza Erica Golicher et v. L-Avukat tal-Istat, moghtija mill-Qorti Kostituzzjonali
fis-26 ta’ Jannar 2022, gie mtenni illi:

“26. Fir-rigward tal-argument illi d-danni akkordati huma ecééessivi, il-Qorti tibda
billi tosserva illi ma tagbilx mal-ewwel Qorti li z-zmien relevanti beda jiddekorri
mill-2001, u ¢ioe” minn meta I-fond in kwistjoni sar proprjeta’ tal-atturi. Jirrizulta li
[-atturi akkwistaw dan il-fond bhala leredi ta’ ommhom, u ghalhekk iz-zmien
relevanti m’ghandux jigi ristrett ghad-data meta l-atturi saru I-proprjetariji,
galadarba bhala eredi ta’ ommhom, huma dahlu fiz-zarbun taghha. Dan ifisser

ghalhekk li I-ewwel Qorti ma akkordatx kumpens ghal numru ta’ snin li ghalihom |-
atturi kienu ntitolati ghal kumpens.”

57. Fuq l-istess linja ta’ hsieb hi s-sentenza Nutar Pierre Attard vs. Avukat tal-Istat
moghtija mill-Qorti Kostituzzjonali fl-4 ta’ Mejju 2022.

58. Fid-dawl tas-sentenzi tal-Qorti Kostituzzjonali hawn citati u ohrajn I-Qorti tqis illi ghall-
finijiet tal-likwidazzjoni tad-danni pekunjarji biss ghandha tiehu in konsiderazzjoni
wkoll il-perijodu antecedenti |-jum li fih ir-rikorrenti saru sidien izda mid-data li giet fi
tmiemha I-koncessjoni sub-enfitewtika.

59. Dan megqjus il-Qorti ser tapplika |-valuri moghtija mill-Perit Tekniku sabiex tiddetermina
u tillikwida I-kumpens pekunjarju xieraq dovut lir-rikorrenti in solidum bejniethom
skont il-kriterji fugq delineati u skont is-sehem li mess lilhom. II-Qorti hadet kont ukoll
tal-kera pagabbli skont il-ligi:

Kera
Stima tal- mhallsa
Perit jewli
annwali kellha
Sena (€) tithallas (€)
2009 437.50% 33.988
2010 1,500.00 233.00
2011 1,500.00 233.00
2012 1,500.00 233.00
2013 1,500.00 233.00
2014 1,850.00 233.00
2015 1,850.00 233.00
2016 1,850.00 233.00
2017 1,850.00 233.00
2018 | 1,633.33% 135.92%
Total | 15,470.83 2,033.90

60. Is-somma ta’ €15,470.83 ghandha I-ewwel tonqos bi 30% ghall-iskop legittimu tal-ligi
specjali, u ghalhekk is-somma tinzel ghal €10,829.59. Minn din is-somma jrid jonqos
20% peress li r-rikorrenti ma taw |-ebda garanzija li I-fond kien ser ikun mikri matul il-

12€1,500 / 12 x 3.5 (mit-12 ta’ Settembru sal-ahhar ta’ Dicembru).
13€116.50/12x3.5.

14€2,800 / 12 x 7 (minn Jannar sa Lulju).

15€233/12x7.

perjodu kollu in ezami u ghalhekk is-somma tinzel ulterjorment ghal €8,663.66 li
minnha finalment jrid jitnagqas il-kera li attwalment hallset l-intimata Mercieca kif
percepit skont il-ligi ghall-istess perijodu.

61. Ghaldagstant id-danni pekunjarji komplessivi sofferti mir-rikorrenti geghdin jigu
likwidati fis-somma ta’ €6,629.76 li qed jigu arrotondati sitt elef, sitt mija u tletin
ewro (€6,630).

62. In kwantu ghad-danni non-pekunjarji, wara li hadet in konsiderazzjoni t-tul ta’ zmien
tal-lezjoni; l-inerzja tal-Istat sabiex jindirizza I-ilmenti gustifikati bhal dawk tar-
rikorrenti; il-frustrazzjoni tar-rikorrenti illi ghal numru ta’ snin kienu fl-impossibilita li
jirrikorru b’success ghar-rimedji ordinarji u li I-jedd tal-awturi fit-titolu ghall-kumpens
non-pekunjarju ma jintiritx*®, il-Qorti gieghda tillikwida d-danni non-pekunjarji fis-
somma ta’ tlett elef ewro (€3,000).

Ikkunsidrat

Spejjez tal-kawza

63. L-Avukat tal-Istat huwa I-parti sokkombenti f'din il-kawza li trattat u sabet lezjoni tad-
drittijiet fundamentali tar-rikorrent. Ghalhekk ghandu jaghmel tajjeb ghall-ispejjez tal-
kawza.

64. Fic-cirkostanzi l-intimata Mercieca m’ghandha tbaghti I-ebda spejjez tal-kawza li wkoll
ghandu jaghmel tajjeb ghalihom l-intimat Avukat tal-Istat (ara Paul Farrugia vs. Avukat
tal-Istat et deciza mill-Qorti Kostituzzjonali fl-1 ta’ Dicembru 2021).

Decide

Ghal dawn il-motivi I-Qorti qed taqta’ u tiddeciedi I-kawza billi filwaqt li tiddisponi mill-
eccezzjonijiet sollevati mill-intimati konformement ma’ dak hawn fuq dediz,

1. Tilga’ in parte I-ewwel talba, tiddikjara illi gabel id-dhul fis-sehh tal-emendi introdotti
bl-Att XXVII tal-2018 u bl-operazzjoni tal-Kapitolu 158 tal-Ligijiet ta’ Malta ir-rikorrenti

16 Ara Maria Concetta Camilleri et vs. Avukat tal-Istat et deé¢iza mill-Qorti Kostituzzjonali fit-22 ta> Gunju
2022. Arawkoll Anthony Bezzina vs. Avukat tal-Istat et de¢iza mill-Qorti Kostituzzjonali fit-22 ta” Gunju 2022.

ma kellhomx rimedju effettiv sabiex jirriprendu |-pussess tal-fond taghhom 14, gia 59,
fi Trig I-1sqof Fancesco Saverio Caruana, Msida jew li jghollu I-kera ghal wahda li gusta.

. Tilgqa’ t-tieni talba, tiddikjara li bit-thaddim fir-rigward tar-rikorrenti tal-Kapitolu 158
tal-Ligijiet ta’ Malta fiz-zmien rilevanti, li gedded b’mod indefinit il-kirja tal-fond
imsemmi b’kera baxxa, sehh ksur tal-jedd fundamentali tar-rikorrenti kif protett bl-
Artikolu 1 tal-Ewwel Protokoll tal-Konvenzjoni Ewropea.

. Tilqa’ t-tielet talba, tiddikjara ghalhekk illi r-rikorrenti ghandhom dritt ghal rimedju
konsistenti fil-hlas ta” danni pekunjarji u danni non-pekunjarji.

. Tiddikjara illi I-Avukat tal-Istat huwa responsabbli ghal dawn id-danni pekunjarji u non-
pekunjarji hekk sofferti mir-rikorrenti.

. Tillikwida d-danni pekunjarji sofferti mir-rikorrenti fis-somma ta’ sitt elef sitt mija u
tletin ewro (€6,630) u d-danni non-pekunjarji fis-somma ta’ tlett elf ewro (€3,000).

. Tikkundanna lill-intimat Avukat tal-Istat sabiex ihallas lir-rikorrenti s-somma

komplessiva ta’ disat elef, sitt mija u tletin ewro (€9,630) rapprezentanti danni
pekunjarji u non-pekunjarji hawn likwidati, bl-imghax legali mil-lum sad-data tal-
pagament effettiv.

Bl-ispejjez kontra I-intimat Avukat tal-Istat.

Onor. Robert G. Mangion
Imhallef
19 ta’ Ottubru, 2023

Lydia Ellul
Deputat Registratur

